MINUTI 

KAMRA TAD-DEPUTATI

L-GĦAXAR PARLAMENT

KUMITAT  PERMANENTI DWAR L-AFFARIJIET BARRANIN U EWROPEJ
LAQGĦA NRU. 35
It-Tlieta, 12 ta’ April, 2005 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.10 p.m.
L-Onor Jason Azzopardi, President tal-Kumitat, ippresieda.

PREŻENTI: Il-Ministru għall-Affarijiet Barranin, l-Onor Michael Asciak, l-Onor Evarist Bartolo, l-Onor Leo Brincat, l-Onor Mario de Marco, l-Onor Jose’ Herrera u l-Onor George Vella.
SKUŻATI: L-Onor Clyde Puli.

MINUTI

Il-Minuti tal-laqgħa Nru. 34 li saret fil-11 ta’ April 2005, kienu konfermati.

Il-President tal-Kumitat irringrazzja lill-Ministru għall-Affarijiet Barranin għal country profile fuq iċ-Ċina li l-Ministeru għall-Affarijiet Barranin bagħat lill-kumitat qabel iż-żjara li delegazzjoni mill-istess kumitat għamlet fiċ-Ċina f’Marzu.  Irringrazzjah ukoll għal country profile fuq l-Amerka li għadu kif intbagħat lill-Membri li se jżuru l-Amerka fil-ġranet li ġejjin.
PREŻENTAZZJONI MILL-MINISTRU GĦALL-AFFARIJIET BARRANIN

L-Onor Michael Frendo, Ministru għall-Affarijiet Barranin, informa lill-kumitat dwar żjarat li għamel fil-Libja, fl-Eġittu, fit-Tuneżija u fil-Palestina.  L-Onor Michael Frendo tkellem ukoll dwar laqgħat tal-General Affairs and External Relations Council li attenda u dwar il-EU-US Summit li sar fi Brussell aktar kmieni din is-sena.

Il-Ministru għall-Affarijiet Barranin irrefera għar-rapport tal-High-level Panel tas-Segretarju Ġenerali tal-Ġnus Magħquda kif ukoll ir-rapport riċenti tas-Segretarju Ġenerali Kofi Annan dwar ir-riforma fil-Ġnus Magħquda u ppropona li ssir diskussjoni fuq dan is-suġġett fil-kumitat.
Il-Ministru għall-Affarijiet Barranin irrefera wkoll għal żjara li għamel fl-Indja u ssuġġerixxa li informazzjoni dwar din iż-żjara ssir f’laqgħa apposta.

Il-President tal-Kumitat informa lill-Membri li b’riżultat taż-żjara tal-Kumitat Permanenti dwar l-Affarijiet Barranin u Ewropej fil-Libja, f’Novembru 2004, l-iSpeaker kiteb lill-Whips taż-żewġ gruppi parlamentari biex jiġi ffurmat parliamentary friendship group bejn il-Parlament Malti u l-Kungress Ġenerali tal-Poplu tal-Libja bil-ħsieb li jibda jiltaqa’ fuq bażi regolari ta’ madwar darbtejn fis-sena.

Fuq is-suġġett tal-parliamentary friendship groups, il-Ministru għall-Affarijiet Barranin ippropona li jitwaqqaf ukoll parliamentry friendship group ma’ l-Eġittu.
Fit-8.30 p.m. il-Kumitat aġġorna għal nhar l-Erbgħa, 13 ta’ April 2005 fis-7.00 p.m.

